
కాశీమజిలీ కథలు - తొమ్మిదవ భాగము







పక్షు - మాకు నిజమనితోచిన ధర్మము చెప్పితిమి. తప్పేమి యున్నది?

జయంతుఁడు - ఓహో! మీ కడ నెంతతడవు నిలువవలయును? నా మాట కుత్తరమిండు. లేకున్న మిమ్మిప్పుడే యిందుండి గెంటింతు.

పక్షు - దేవా! మేము మీ యిద్దరి శృంగారకేళీవిలాసములును జూచితిమి.

జయం - ఏమి? దేవతామిథునములు గావించు క్రీడలు పొంచి చూచుచుందురా? మీరిం దెవ్వరి యాజ్ఞానుసారము వసించితిరి? మీరు చేసిన పని ధర్మమని యే శాస్త్రములోఁ జెప్పఁబడియున్నది? తొల్లి రతిరహస్యదర్శకుందగు బార్వతి శపించినది యెఱుఁగుదురా?

పక్షు - దేవా ! మేము కామ్యవృత్తిఁ దత్ప్రచారమునఁ జూచి యుండ లేదు. తత్వనేతృత్వమునకై యరసితిమి. అదియునుంగాక మేము విజాతులము.

జయం - ఇప్పుడు మేము విజాతుల వలననే నీతులు వినవలసి వచ్చినది. కానిండు. ఆ తప్పు పిమ్మట విచారింతము గాక! నా యందేమి లోపము జూచితిరి?

పక్షు - దేవా ! వినుండు.

సూ. సంప్రయోగపరాధీనత్వాత స్త్రీపుంసయో రూపాయమపేక్షతే యని వాత్స్యాయన మహర్షియు.




శ్లో॥ రతిశాస్త్ర పరిజ్ఞాన విహినాయే నరాథమాః

     తేషాంరతి శ్వానవత్స్యాల్ నరతే స్సుఖమన్ను తే

     రతెః సుఖస్య జ్ఞానార్ధం కామశాస్త్రం సమభ్యసేత్

     జ్ఞాత్యాకర్మాణికుర్వీత తత్రానందోభవె ద్ద్రువం

     తన్న కుర్వంతియే మూఢాః వానరాః పశవః స్మృతాః



శ్లో॥ జాతిస్వభావ గుణదేశజ దర్మచేష్టా

     భావేంగి తేష వికలొ రతితంత్రమూఢః

     లబ్దాపిహిస్ఖలతి యౌవన మంగనానాం

     కిం నారికేళ ఫలమాప్య కపిం కరోతి





అని యితర పండితులు రసమునకుఁ గూడ శాస్త్ర మావశ్యకముగాఁ దెలిసికొనవలసినదని జెప్పియున్నారుకదా?

జయం - అట్లు కాదని యెవ్వరన్నారు ?

పక్షు - దేవా! మీరట్టి శాస్త్రము నతిక్రమించి యభీష్టక్రీడావృత్తులచే నొప్పితిరి. నలకూబరుండు  తచ్ఛాస్త్రము ననుసరించి యరిగె నందుల కట్లు మాకుఁ జెప్పవలసి వచ్చినది.

		 ఈ పేజీలో చివరి మార్పు 14 నవంబరు 2021న 09:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

